
Shri Vaniprashnamalastavah

ஶ்ரீவாணீப்ரஶ்நமாலாஸ்தவ:

(ஜைத்ரயாத்நாமதி⁴க்ரு’த்ய ஶ்ரீவாண்யாஜ்ஞாநந்தரம்)
கிம் நாஹம் புத்ரஸ்தவ மாது:ஸசராசரஸ்ய ஜக³தோऽஸ்ய ।
கிம் மாம் தூ³ரீகுருஷே தே³வி கி³ராம் ப்³ரூஹி காரணம் தத்ர ॥ 1॥
கிம் சாஹுரார்யபாதா³ஸ்த்வத்³ப⁴க்தா மத்³கு³ரூத்தமா: பூர்வம் ।
ஔரஸதநயம் மாம் தவ கஸ்மாத்³தூ³ரீகரோஷி வத³ வாணி ॥ 2॥
ஆநீய தூ³ரதோ மாம் மாதஸ்த்வத்பாத³ஸவித⁴மதிக்ரு’பயா ।
பரிபால்ய ச ஸுசிரம் மாம் கஸ்மாத்³தூ³ரீகரோஷி வத³ வாணி ॥ 3॥
அதிபரிசயாத³வஜ்ஞா ப்ரப⁴வேத்புத்ரேஷு கிம் ஸவித்ரீணாம் ।
நஹி ஸா க்வசித³பி த்³ரு’ஷ்டா கஸ்மாத்³தூ³ரீகரோஷி வத³ வாணி ॥ 4॥
காதா³சித்கநமஸ்க்ரு’திகர்த்ரூ’ணாமப்யபீ⁴ஷ்டதே³ தரஸா ।
நாஹம் ஸக்ரு’த³பி நந்தா கஸ்மாத்³தூ³ரீகரோஷி வத³ வாணி ॥ 5॥
கு³ருரூபேணாபா³ல்யாத்ஸோட்⁴வா மந்தூம்ஶ்ச மத்க்ரு’தாந்விவிதா⁴ந் ।
பரிரக்ஷ்ய கருணயா மாம் கஸ்மாத்³தூ³ரீகரோஷி வத³ வாணி ॥ 6॥
ஜக³தாம் பாலநமநிஶம் குர்வந்த்யாஸ்தே ப⁴வேத்கியாந்பா⁴ர: ।
அஹமம்ப³ தீ³நவர்ய: கஸ்மாத்³தூ³ரீகரோஷி வத³ வாணி ॥ 7॥
பாபாந்நிவார்ய ஸரணௌ விமலாயாம் மே ப்ரவர்தநே தரஸா ।
கர்தவ்யே ஸதி க்ரு’பயா கஸ்மாத்³தூ³ரீகரோஷி வத³ வாணி ॥ 8॥
யத்³யப்யந்யாநந்யாந்தே³வாநாராத⁴யாமி ந த்வம் தே ।
ஸர்வாத்மிகேதி சபல: கஸ்மாத்³தூ³ரீகரோஷி வத³ வாணி ॥ 9॥
யாத்ராஶக்தமிமம் மாம் க³லிதஶரீரம் ருஜா ஸமாக்ராந்தம் ।
பாத்ரமஹேதுகத³யாயா: கஸ்மாத்³தூ³ரீகரோஷி வத³ வாணி ॥ 10॥
தவ ஸத்³மநி கு³ருஸத³நே வித்³யாதீர்தா²லயே ச ப³ஹுஸுக²த: ।
கே²லாம் குர்வந்தம் மாம் கஸ்மாத்³தூ³ரீகரோஷி வத³ வாணி ॥ 11॥

1



ஶ்ரீவாணீப்ரஶ்நமாலாஸ்தவ:

த்வத்க்ஷேத்ரநிகடராஜந்நரஸிம்ஹாக்²யாசலஶ‍்ரு’ங்கா³க்³ரே ।
ஸ்வைரவிஹாரக்ரு’தம் மாம் கஸ்மாத்³தூ³ரீகரோஷி வத³ வாணி ॥ 12॥
த்வத்பாத³பூததுங்கா³தீரே விஜநே வநே சரந்தம் மாம் ।
அநுக⁴ஸ்ரம் மோத³ப⁴ராத்கஸ்மாத்³தூ³ரீகரோஷி வத³ வாணி ॥ 13॥
துங்கா³தீரே தி³நகரநிவேஶநிகடஸ்த²லே விபுலே ।
த்⁴யாயந்தம் பரதத்த்வம் கஸ்மாத்³தூ³ரீகரோஷி வத³ வாணி ॥ 14॥
துங்கா³தீரே ரகு⁴வரமந்தி³ரபுரத:ஸுதீ³ர்க⁴பாஷாணே ।
குதுகாத்³விஹரந்தம் மாம் கஸ்மாத்³தூ³ரீகரோஷி வத³ வாணி ॥ 15॥
ஜாது ச நரஸிம்ஹபுரே துங்கா³தீரே ஸுஸைகதே மோதா³த் ।
விஹ்ரு’திம் குர்வாணம் மாம் கஸ்மாத்³தூ³ரீகரோஷி வத³ வாணி ॥ 16॥
யதிவரக்ரு’தாத்மவித்³யாவிலாஸமநிஶம் பட²ந்தமதிமோதா³த் ।
குஹசித்துங்கா³தீரே கஸ்மாத்³தூ³ரீகரோஷி வத³ வாணி ॥ 17॥
ஶங்கரப⁴க³வத்பாத³ப்ரணீதசூடா³மணிம் விவேகாதி³ம் ।
ஶ‍்ரு’ண்வந்தம் ந்ரு’ஹரிவநே கஸ்மாத்³தூ³ரீகரோஷி வத³ வாணி ॥ 18॥
இதி ஶ‍்ரு’ங்கே³ரி ஶ்ரீஜக³த்³கு³ரு ஶ்ரீஸச்சிதா³நந்த³ஶிவாபி⁴நவந்ரு’ஸிம்ஹ-

பா⁴ரதீஸ்வாமிபி:⁴ விரசிதா ஶ்ரீவாணீப்ரஶ்நமாலாஸ்துதி:ஸமாப்தா ।

